
par mefgarde font abufez. Car oyants parler ceux qui
viennent de pays loingtains, & qui en racttent les biens,
& fertilité prou fouuent auec amplification, (car [28]
ainfi penfent-ils deuoir faire pour eftre plus attentiue-
mét efcoutez. ) Ils eftimét que ce qu’on leur magnifie
de ces pays, fe trouue tout par tout abondamment.
Comme par exéple, qui parlant de la Frace diroit, Qu’il
y a veu les bois & forefts n’eftre to? que chaftagniers,
orégiers & oliuiers, que poiriers & pommiers, tous fi
charges qu’ils en r6poiét : certes celui-l1a diroit vray, car
il eft ainfi. L’eftrangier neantmoins efcoutat y feroit
tropé: paree qu’il s’imagineroit qu'€ tous les quartiers
de la Frice, ou en la plufpart, tout cela fe trouue: Et
ne cofidereroit pas, que les chaftagniers font en Peri-
gord, A cent lieués des orangiers, qui font en Pro-
uence; & les pommiers font au pays de Caux en Nor-
madie, a cent lieties des chaftagniers, & & deux cents
des oliuiers. Or quand le pays eft bien peuplé, &
habité ainfi qu’eft la France, cefte recommandation
[29] monftre grand heur, parce qu’au moyen du char-
roy & commerce, on fe communique toutes ces opu-
lences; mais en wvn pays inculte & non ciuilifé,
comme eft Canada, il n’y a guiere plus de difference,
que s’il n’y auoit qu'vne chofe en vn lieu. Ie dy
cecy parce que cefte prudence importe de beaucoup
a ceux qui vont defricher nouuelles contrées, ainfi
que nous autres Francois y allons volontiers a yeux
clos, & tefte baiffée: croyants par exéple, qu’eftants
en Canada, & ayants faim nous ne ferons qu’aller en
vn' Ifle, & 1 efcrimats d'vn gros bafton a dextre, &
a feneftre, autant de coups, autant arrefterons nous
d’oifeaux, defquels chacun vaudra bien vn canart.
Voila qui eft bien dit, & ainfi I'ont fait nos gens plus



